
«Қазақстан Республикасы Ұлттық Банкінің алтынвалюта 

активтерін басқару жөніндегі инвестициялық стратегияны 

бекіту туралы» Қазақстан Республикасы Ұлттық Банкі 

Басқармасының 2015 жылғы 17 маусымдағы 

№ 112 қаулысына өзгерістер енгізу туралы

«Қазақстан Республикасының Ұлттық Банкі туралы» 1995 жылғы 
30 наурыздағы Қазақстан Республикасының Заңына сәйкес және Қазақстан Республикасы Ұлттық Банкінің алтынвалюта активтерін басқаруды жетілдіру мақсатында Қазақстан Республикасы Ұлттық Банкінің Басқармасы 
ҚАУЛЫ ЕТЕДІ: 

1. «Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияны бекіту туралы» Қазақстан Республикасы Ұлттық Банкі Басқармасының 2015 жылғы 17 маусымдағы 
№ 112 қаулысына мынадай өзгерістер енгізілсін:

көрсетілген қаулымен бекітілген Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияда: 
66-тармақ мынадай редакцияда жазылсын:

«66. Сыртқы басқаруға берілген активтер АВА портфельдерінің біріне кіреді. Ұлттық Банктің алтынвалюта активтерінің бір бөлігін сыртқы басқаруға беру қағидаларын Ұлттық Банк Басқармасы айқындайды.»;

71 және 72-тармақтар мынадай редакцияда жазылсын:

«71. Кепілмен бағалы қағаздарды қарызға беру (Securities Lending) операциялары кастодиандардың бағдарламаларына сәйкес жүзеге асырылады, ол бағдарламалардың шеңберінде кастодиан бағалы қағаздарды қарызға алушы ретінде немесе қарыз алушы кастодианмен бірге заңды тұлғалар (компаниялар) тобына кіретін заңды тұлға болады, онда көрсетілген топқа кіретін заңды тұлғалар (компаниялар) тікелей және (немесе) жанама бір тұлғаның басқаруындағы бақылауда болады.

Осы тармақтың мақсаттары үшін басқарудағы бақылау деп шешімдерді тікелей және (немесе) жанама айқындау және (немесе) осындай заңды тұлғаларға (компанияларға) қатысуға байланысты өздері қабылдайтын шешімдерге ықпал ету мүмкіндігі танылады. 

72. Мәміле ашылған сәтте нарықтық құны кепілмен қарызға берілетін (Securities Lending) бағалы қағаздың нарықтық құнының 102 (бір жүз екі) пайызынан кем болмайтын, ең аз кредиттік рейтингі A+ (Standard&Poor’s)/А1 (Moody’s) төмен емес немесе басқа халықаралық рейтингтік агенттіктердің осыған ұқсас кредиттік рейтингі бар бағалы қағаздар  кепілмен бағалы қағаздарды қарызға беру (Securities Lending) операциялары бойынша кепіл ретінде қабылданады.

Кепілмен бағалы қағаздарды қарызға беру (Securities Lending) операциялары бойынша кепіл ретінде жылжымайтын мүлік (MBS) және активтер (ABS) кепілімен бағалы қағаздар, инвестициялық портфельдің валюталарынан басқа валюталармен номинирленген бағалы қағаздар қабылданбайды.

Инвестициялық портфельдің валюталарындағы ақша қарыз алушының Ұлттық Банкке бағалы қағаздарды кепілге беруі үшін қажетті мерзімге кепіл ретінде қабылданады.

Инвестициялық портфельдің валюталарындағы ақша да қарыз алушы Ұлттық Банктің қарызға берген бағалы қағаздарды қайтару жөніндегі міндеттемелерін орындамаған жағдайда Ұлттық Банк алдындағы өз міндеттемелерін орындау үшін қарыз алушы Ұлттық Банкке балама бағалы қағаздарды бергенге дейінгі мерзімге не қарыз алушының Ұлттық Банк алдындағы өз міндеттемелерін тараптардың келісімі бойынша өзге тәсілмен орындағанға дейінгі мерзімге кепіл ретінде қабылданады. Балама бағалы қағаздар деп қарызға берілген бағалы қағаздар эмитентінің, сол шығарылымдағы және номиналдық құны (облигацияларға қатысты) немесе саны (акцияларға қатысты) сондай бағалы қағаздары түсініледі.».
2. Монетарлық операциялар департаменті (Молдабекова Ә.М.) осы қаулыны Қазақстан Республикасының Ұлттық Банкі орталық аппаратының мүдделі бөлімшелеріне жіберсін және Қазақстан Республикасы Ұлттық Банкінің ресми интернет-ресурсына орналастырсын. 

3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Е.А. Біртановқа жүктелсін. 

4. Осы қаулы
 2020 жылғы 1 қаңтардан бастап күшіне енеді.

